
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শ্রেষ্ঠ কবিতা

২৫



গল্প-বুড়ো





বইছে হাওয়া উত্তুরে;

গল্পবুড়ো থুত্থুরে—

চলছে হেঁটে পথ ধ'রে—

শীতের ভোরে সত্বরে;

চেঁচিয়ে যে তার মুখব্যথা,

“রূপকথা চাই, রূপকথা—”



ডাক ছেড়ে সে ডাকছে রে—

বলছে ডেকে হাঁক ছেড়ে—

“ঘুম ছেড়ে আজ ওঠ্, তোরা,

আয় রে ছুটে ছোট্টরা,—

কী আছে মোর তল্পিটায়

দেখবি যদি জল্দি আয়।



কাঁধের উপর এই ঝোলা,—

গল্প-ভরা মন-ভোলা,

দত্যি, দানব, যক্ষিরাজ,

রাজপুত্তর, পক্ষিরাজ,

মন-পবনের দাঁড়খানা,—

আজগবী সব কারখানা,—

ভর্তি আমার তল্পিটায়,

দেখবি যদি, জলদি আয়।



কড়ির পাহাড় সার-বাঁধা,—

মানিক-হীরা চোখ-ধাঁধা,—

সোনার কাঠি ঝল্মলে,—

ময়নামতী টল্টলে—

		 এই পাতা শেষ সম্পাদিত হয়েছে ১৫:২৫টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

